
. DISPOSICIONS XERAIS

MINISTERIO DE MEDIO AMBIENTE, E MEDIO RURAL
E MARINO

17178 Real decreto 1389/2011, do 14 de outubro, polo que se establece a composicion,
estrutura e funcionamento do Consello da Auga da demarcaciéon da parte
espafola da Demarcacion Hidrogréafica do Guadiana e polo que se modifica o
Real decreto 650/1987, do 8 de maio, polo que se definen os ambitos territoriais
dos organismos de bacia e dos plans hidroldxicos.

O artigo 26 do texto refundido da Lei de augas, aprobado polo Real decreto lexislativo
1/2001, do 20 de xullo, establece que entre os 6rganos de goberno, administracién e
cooperacién do organismo de bacia, o Consello da Auga da demarcacion € o érgano de
participacion e planificacion.

O artigo 35 do mesmo texto refundido crea o Consello da Auga da demarcacion para
fomentar a informacion, consulta publica e participacién activa na planificacion hidroloxica
nas demarcacions hidrograficas con bacias intercomunitarias.

Pola sua vez, o artigo 36 do texto refundido dispén que a composicién do Consello da
Auga se estableza mediante real decreto, aprobado polo Consello de Ministros, e sinala
os criterios a que a dita composicion se debera axustar.

O obxecto deste real decreto é regular as funciéns e atribucions e o réxime de
funcionamento do Consello da Auga da demarcacién da parte espafiola da Demarcacion
Hidrografica do Guadiana e establecer a sia composicion, en aplicacion do artigo 36 do
texto refundido da Lei de augas.

O Consello da Auga da demarcacion substitie o Consello da Auga da bacia creado
pola Lei 29/1985, do 2 de agosto, de augas.

A sua regulacion no texto refundido da Lei de augas introduce significativas
modificacidns en relacién coa Lei de augas de 1985, en canto as funciéns e composicion,
incorporando entre as novas funciéons a de promover a informacién, consulta e
participacién publica no proceso planificador, e, entre os novos vogais, representantes
das entidades locais, dos servizos periféricos de costas, autoridades portuarias e
capitanias maritimas e de asociacions e organizacidns en defensa de intereses
ambientais, econdmicos e sociais relacionados coa auga.

En canto ao numero e distribucién dos representantes das comunidades auténomas
no Consello, a nova regulacion mantén as determinacions establecidas na antiga, de
xeito que se debera efectuar en funcién do niumero de comunidades auténomas da
demarcacion e da superficie e poboacion destas incluidas nela, cun minimo dun
representante por cada comunidade auténoma. Estes criterios aplicaronse considerando
a superficie e a poboacion con igual ponderacion e tendo a vez en conta, en todo caso,
que o numero total de vogais do Consello non dificulte gravemente a sua operatividade.

No artigo 2 recdllense, como funcidéns e atribucions do Consello da Auga da
demarcacion, as que lle son atribuidas no texto refundido da Lei de augas, no Real
decreto 606/2003, do 23 de maio, polo que se modifica o Regulamento do dominio publico
hidraulico, e no Real decreto 907/2007, do 6 de xullo, polo que se aproba o Regulamento
de planificacién hidroldxica, asi como outras atribuciéns que lle asignaban ao Consello da
Auga da bacia o Real decreto 849/1986, do 11 de abril, polo que se aproba o Regulamento
do dominio publico hidraulico, e a Lei 10/2001, do 5 de xullo, do Plan Hidroléxico Nacional.

A constitucién efectiva do Consello require dun prazo para a eleccién e designacion
dos vogais, para o cal na disposicién adicional primeira se establece un prazo de tres
meses, periodo durante o cal continuara existindo e exercendo as suas competencias o
Consello da Auga da bacia, segundo se establece na disposicién transitoria Unica.

En definitiva, este real decreto adopta as decisidons fundamentais mediante as cales
se poida constituir este novo érgano na parte espafiola da Demarcaciéon Hidrografica do
Guadiana, para asi proceder ao cumprimento das funciéns e atribucidons que lle outorga o
texto refundido da Lei de augas e demais normativa vixente, completando o marco de
planificaciéon e participacion co establecido no Convenio sobre cooperacion para a
proteccién e o aproveitamento sustentable das augas das bacias hidrograficas hispano-
portuguesas, habitualmente denominado Convenio de Albufeira.

Por outra banda, o ambito territorial da Confederacion Hidrografica do Guadiana viuse
afectado polo Real decreto 1560/2005, do 23 de decembro, sobre traspaso de funciéns e
servizos do Estado a Comunidade Auténoma de Andalucia en materia de recursos e
aproveitamentos hidraulicos correspondentes as bacias andaluzas vertentes ao litoral
atlantico (confederacions hidrograficas do Guadalquivir e Guadiana), ao incluir nese
traspaso as bacias hidrograficas dos rios Tinto, Odiel, Piedras e as interbacias de
vertedura directa ao Atlantico.

Para axustar o ambito territorial da Confederacion Hidrografica do Guadiana ao citado
real decreto incliuese unha disposicion derradeira pola que se modifica o Real decreto
650/1987, do 8 de maio, polo que se definen os ambitos territoriais dos organismos de
bacia e dos plans hidroloxicos.

O Pleno do Consello Nacional da Auga, no cal participan as comunidades autdbnomas
e os sectores afectados, emitiu informe favorable sobre este real decreto.

Na sua virtude, por proposta da ministra de Medio Ambiente, e Medio Rural e Marino,
coa aprobacion previa do ministro de Politica Territorial e Administracion Publica, de
acordo co Consello de Estado e logo de deliberacion do Consello de Ministros na sua
reunion do dia 14 de outubro de 2011,

DISPONO:

Artigo 1. Obxecto.

1. E obxecto deste real decreto a regulaciéon da composicién, estrutura e
funcionamento e atribuciéns do Consello da Auga da demarcacion da parte espafiola da
Demarcacion Hidrografica do Guadiana, conforme o previsto no artigo 36 do texto
refundido da Lei de augas, aprobado polo Real decreto lexislativo 1/2001, do 20 de xullo.
Asi mesmo, ten por obxecto modificar o ambito territorial da Confederacion Hidrografica
do Guadiana, definido no Real decreto 650/1987, do 8 de maio, polo que se definen os
ambitos territoriais dos organismos de bacia e dos plans hidroléxicos.

2. Conforme o artigo 26.3 do texto refundido da Lei de augas, o Consello da Auga é
0 6rgano de participacion e planificacion da Confederacion Hidrografica do Guadiana.

Artigo 2.  Funciéns do Consello.

1. Correspondenlle, con caracter xeral, ao Consello da Auga da demarcacién as
seguintes funcions:

a) Promover a informacion, consulta e participacion publica no proceso planificador.

b) Elevar ao Goberno, a través do Ministerio de Medio Ambiente, e Medio Rural e
Marifio o Plan Hidroldxico da demarcacion e as suas ulteriores revisions.

c) Emitir informe sobre as cuestions de interese xeral para a demarcacion.

d) Emitir informe sobre as cuestidns relativas a proteccion das augas e a mellor
ordenacion, explotacién e tutela do dominio publico hidraulico ou as que lle sexan
encomendadas polo presidente ou a Xunta de Goberno do organismo de bacia.

2. En relacién co proceso de planificacion hidroléxica, seran asi mesmo funciéns
especificas do Consello da Auga da demarcacioén:

a) Emitir informe sobre a proposta da Xunta de Goberno de proceder a revisiéon do
Plan Hidroloxico.

b) Emitir informe preceptivo sobre o esquema provisional de temas importantes en
materia de xestion de augas previsto no artigo 79.6 do Regulamento de planificacion
hidroloxica aprobado polo Real decreto 907/2007, do 6 de xullo.

c) Emitir informe preceptivo sobre a proposta de proxecto de Plan Hidroléxico e as
sUas ulteriores revisiéns con caracter previo ao seu envio ao Goberno para a sua
aprobacion.

d) Emitiri informe sobre os plans especiais de actuacion en situacions de alerta e
eventual seca con caracter previo a sua aprobacion.

3. Seran, asi mesmo, funcioéns e atribucions do Consello da Auga da demarcacién
as seguintes:

a) Serinformado e oido previamente a declaracion de sobreexplotacion ou risco de
sobreexplotacion dos recursos hidraulicos nunha zona, con caracter previo a sua
aprobacion pola Xunta de Goberno, e emitir informe sobre o estudo relativo a situacion do
acuifero que esta en proceso de ser declarado sobreexplotado ou en risco de estalo. Asi
mesmo, emitir informe sobre o plan de ordenacién de extraccions elaborado tras a
declaracion de sobreexplotacion.

b) Emitir informe sobre a delimitacion dos perimetros de proteccién de acuiferos,
con caracter previo a sua aprobacién pola Xunta de Goberno.

c) Emitir informe sobre a determinacién dos perimetros de acuiferos dentro dos
cales non sera posible o outorgamento de novas concesions de augas subterraneas, con
caracter previo a sua aprobacion.

d) Emitir informe sobre a revogacion das autorizacions de vertedura de augas
residuais ao dominio publico hidraulico, con caracter previo a sua resolucion.

e) Emitir informe sobre as modificacions da largura das zonas de servidume e de
policia, do dominio publico hidraulico, con caracter previo a sua aprobacién pola Xunta de
Goberno.

f) Calquera outra que lle sexa legalmente atribuida.

Artigo 3.  Estrutura.

1. O Consello da Auga da demarcacién podera actuar en pleno e en comisions.

2. O Pleno podera acordar a constitucién de comisions especificas para o estudo e
informe dos asuntos que aquel decida encomendarlle.

3. Existira, en todo caso, unha comisién de planificacion hidroldxica e participacion
cidada, para o estudo e informe dos asuntos que o Pleno decida encomendarlle en
relacion coa planificacién hidroléxica e a participacion cidada, cuxa composicion se
establece no artigo 7 deste real decreto.

4. Poderase constituir, ademais, unha comisién para deliberar e formular propostas
sobre os asuntos internacionais relativos a demarcacion no marco do Convenio de
Albufeira, cuxa composicion determinara o Pleno.

Artigo 4. Composicion do Pleno.

1. O Consello da Auga da demarcacion da parte espafiola da Demarcacién
Hidrografica do Guadiana estara constituido polo presidente, dous vicepresidentes, un
secretario e 0s vogais que se concretan no artigo seguinte.

2. Seré presidente do Consello o do organismo de bacia. En caso de vacante,
ausencia, enfermidade ou outra causa legal, sera substituido polo comisario de Augas da
Confederacién Hidrografica do Guadiana.

3. A \Vicepresidencia Primeira corresponderalle ao vogal que resulte elixido por e
entre os que representen as comunidades autéonomas. A Vicepresidencia Segunda
recaera sobre o vogal que resulte elixido por e entre os vogais representantes dos
usuarios. En ambas as duas situacions o cesamento como vogal implicara, en todo caso,
0 cesamento como vicepresidente.

4. Como secretario do Consello, con voz pero sen voto, actuara o secretario xeral
do organismo de bacia. En caso de vacante, enfermidade ou outra causa legal, sera
substituido por un funcionario do organismo de bacia designado polo presidente.

5. Para cada un dos vogais do Consello poderase designar un suplente.

Artigo 5.  Distribucién de vogais.

En funcion dos criterios que recolle o artigo 36.1 do texto refundido da Lei de augas,
seran vogais do Consello da Auga da demarcacioén:

a) En representacion dos departamentos ministeriais relacionados coa xestion das
augas e o uso dos recursos hidraulicos, os seguintes vogais: Medio Ambiente, e Medio
Rural e Marifo, tres vogais; Industria, Turismo e Comercio, dous vogais; Fomento, dous
vogais; Economia e Facenda, un vogal; Sanidade, Politica Social e Igualdade, un vogal;
Defensa, un vogal; Interior, dous vogais; Politica Territorial e Administracién Publica, un
vogal; Ciencia e Innovacion, un vogal; e Asuntos Exteriores e de Cooperacién, un vogal.

b) En representacion dos servizos técnicos do organismo de bacia, o comisario de
Augas, o director técnico e o xefe da Oficina de Planificacion Hidroldxica; da unidade
periférica provincial de Huelva, da Direccion Xeral de Sustentabilidade da Costa e do Mar,
do Ministerio de Medio Ambiente, e Medio Rural e Marifo, un vogal, e da Capitania
Maritima de Huelva, un vogal.

c) En representacion das comunidades auténomas, os seguintes vogais: Castilla-La
Mancha, oito vogais; Extremadura, oito vogais, y Andalucia, dous vogais.

d) En representacion das entidades locais cuxo territorio coincida total ou
parcialmente co da demarcacion, tres vogais.

e) En representacion dos usuarios, vinte e catro vogais.

f) En representacion das asociacions e organizaciéns de defensa de intereses
ambientais, econémicos e sociais relacionadas coa auga, os seguintes vogais:
asociacions agrarias, dous vogais; asociacions ecoloxistas, dous vogais; asociacions
empresariais, un vogal, e organizaciéns sindicais, un vogal.

Artigo 6. Designacion dos vogais.

A designacion de vogais do Consello da Auga da demarcacion efectuarase do xeito
seguinte:

a) Os vogais en representacion dos departamentos ministeriais, do Servizo
Provincial de Costas y capitania maritima seran designados polo ministerio
correspondente.

b) Os vogais en representacion das comunidades auténomas seran designados
polo 6rgano autondmico competente para o efecto.

c) Os vogais en representacion das entidades locais seran designados pola
Federacion Espanola de Municipios e Provincias, por un periodo de tres anos.

d) Os vogais en representacién dos usuarios seran elixidos, por un periodo de tres
anos, entre os membros da Asemblea de Usuarios do organismo de bacia, polos
representantes nesta de cada unha das clases de aproveitamentos, respectando a
proporcionalidade que existe na Asemblea.

e) Os vogais en representacion das asociacions e organizacions de defensa de
intereses ambientais, econdmicos e sociais seran designados por un periodo de tres
anos, pola ministra de Medio Ambiente, e Medio Rural e Marifio, por proposta das
asociaciéns e organizaciéons con maior implantaciéon ou mais representativas na
demarcacion hidrografica.

f) Os suplentes seran designados na mesma forma que o titular.

Artigo 7. Composicion da Comisién de Planificacion Hidroloxica e Participacion Cidada.

1. A Comisién de Planificacion Hidroloxica e Participacion Cidada estara presidida
polo presidente do Consello da Auga da demarcacion e integrada por vogais do dito
consello, na seguinte forma: tres representantes do Ministerio de Medio Ambiente, e
Medio Rural e Marifio, un representante do Ministerio de Fomento, un representante do
Ministerio de Politica Territorial e Administraciéon Publica, un representante do Ministerio
de Asuntos Exteriores e de Cooperacion, un representante do Ministerio de Industria,
Turismo e Comercio e un representante do Ministerio de Ciencia e Innovacién; polas
comunidades auténomas, os seguintes representantes: catro por Extremadura, tres por
Castilla-La Mancha e un por Andalucia; doce representantes dos usuarios, debendo estar
representados sempre os usos de abastecemento, regadios e usos enerxéticos; dous
representantes das entidades locais cuxo territorio coincida total ou parcialmente co da
demarcacion e tres representantes das asociacidons e organizacions de defensa de
intereses ambientais, econdmicos e sociais relacionados coa auga, distribuidos do
seguinte xeito: un representando os intereses ambientais, un os econémicos e un os
sociais.

2. A eleccién do representante de cada grupo farase entre os seus membros e por
un periodo de tres anos; en caso de empate ou de non chegar a acordo resolvera o
presidente do Consello. Ademais integraranse na Comisiéon o comisario de Augas, o
director técnico e o xefe da Oficina de Planificacién Hidrol6xica do organismo de bacia.
Como secretario da Comision actuara o xefe da Oficina de Planificacion Hidroloxica.

Artigo 8. Réxime de funcionamento.

1. O Consello da Auga da demarcacién podera elaborar un regulamento de réxime
interior, que regule o seu funcionamento, que deberéa ser aprobado polo Pleno.

2. Sen prexuizo das peculiaridades previstas neste real decreto, o Consello axustara
o seu funcionamento ao disposto no capitulo Il do titulo Il da Lei 30/1992, do 26 de
novembro, de réxime xuridico das administraciéns publicas e do procedemento
administrativo comun, para o funcionamento dos érganos colexiados.

3. O Pleno do Consello reunirase cando o considere necesario o presidente e, en
todo caso, polo menos unha vez ao ano.

4. Malia o previsto no niumero anterior, o presidente podera someter un asunto
determinado a consideraciéon do Consello, recollendo as observacions dos seus membros
a cuestion mediante procedemento escrito, sen necesidade de realizaciéon do Pleno do
Consello ou as suas comisiéns, por razéns de urxencia. Non se podera utilizar este
procedemento cando se trate da discusién e informe do Plan Hidroloxico de Bacia, salvo
que xa se debatese con anterioridade en Pleno ou supofia modificaciéns non relevantes.
Unha vez iniciado o dito procedemento, o Pleno do Consello ou as suas comisiéns
deberanse pronunciar nun prazo non superior a un mes; unha vez transcorrido ese prazo,
entenderase realizado o mencionado tramite.

5. As sesiéns das comisiéns do Consello da Auga da demarcacién poderan asistir,
cando asi o acorde o presidente do Consello, funcionarios do organismo de bacia ou das
administracions autonémicas implicadas, asi como representantes das organizacions
agrarias e de usuarios non concesionais ou outras persoas de recofiecido prestixio e
experiencia en materia de augas, con voz pero sen voto, cuxa asistencia sera voluntaria e
sen remuneracién ningunha.

6. Os asuntos que deban someterse ao Consello da Auga da demarcacion seran
preparados pola Xunta de Goberno do organismo de bacia.

7. En casos de ausencia ou de enfermidade e, en xeral, cando concorra algunha
causa xustificada, as organizacions representativas de intereses sociais e demais
membros do Consello poderan substituir os seus membros titulares por outros,
acreditandoo ante a Secretaria do Consello.

Artigo 9. Organos de apoio.

O o6rgano de apoio técnico do Consello da Auga da demarcacion sera a Oficina de
Planificacion Hidroldxica do organismo de bacia.

Disposicién adicional primeira. Constituciéon do Consello da Auga da demarcacion.

O Ministerio de Medio Ambiente, e Medio Rural e Marifio, a través da Confederacion
Hidrografica do Guadiana, levara a cabo as actuacidons necesarias para que o Consello
da Auga da demarcacion se constitia no prazo de tres meses a partir da entrada en vigor
deste real decreto.

Disposicién adicional segunda. Constituciéon da Comision de Planificacion Hidroloxica e
Participacion Cidada.

Tras a constitucion do Consello, a Comisiéon de Planificacion Hidroloxica e
Participacion Cidada deberase constituir nun prazo non superior a un mes.

Disposicion adicional terceira. Réxime econdémico.

A constitucion e o funcionamento do Consello da Auga da demarcacion regulado
neste real decreto non supora incremento ningun do gasto publico e atenderase cos
recursos persoais e materiais existentes na Confederacion Hidrografica do Guadiana.

Disposicién transitoria Unica. Consello da Auga da bacia.

Mentres non estea constituido o Consello da Auga da demarcacion, continuara
existindo e exercendo as suas propias funciéns o Consello da Auga da bacia.

Disposicién derrogatoria Unica. Derrogacién normativa.

1. Quedan derrogadas cantas disposicions de igual ou inferior rango se opofian ao
disposto neste real decreto, e en particular o artigo 5 do Real decreto 928/1989, do 21 de
xullo, polo que se constitie o organismo de bacia Confederacién Hidrografica do
Guadiana.

2. As mencions que se fagan no texto referido no nimero anterior ao Consello da
Auga da bacia deberanse entender substituidas pola expresién «Consello da Auga da
demarcacion».

Disposicién derradeira primeira. Modificacion do Real decreto 650/1987, do 8 de maio,
polo que se definen os ambitos territoriais dos organismos de bacia e dos plans
hidroloxicos.

O numero 5 do artigo 1 do Real decreto 650/1987, do 8 de maio, queda redactado
nos seguintes termos:

«5. Confederaciéon Hidrografica do Guadiana.—Comprende o territorio espafiol da
bacia hidrografica do rio Guadiana.»

Disposicion derradeira segunda. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 14 de outubro de 2011.
JUAN CARLOS R.

A ministra de Medio Ambiente, e Medio Rural e Marifo,
ROSA AGUILAR RIVERO

